
Azərbaycan Respublikası Dövlət

Statistika Komitəsinin 11.08.2016-cı il                                                                                                                                       tarixli, 11/08 S №-li sərəncamı ilə təsdiq edilmişdir

Məhsul istehsalına və xidmətlərin göstərilməsinə çəkilən xərclərin tərkibinin öyrənilməsinə dair birdəfəlik statistik müayinənin sorğu anketlərinin doldurmasına dair
GÖSTƏRİŞ  
I. Ümumi müddəalar

1. Məhsul istehsalı və xidmətlərin göstərilməsinə çəkilən xərclərin tərkibinin öyrənilməsinə dair statistik müayinə Azərbaycan Respublikasının Dövlət Statistika Komitəsi tərəfindən       “2013-2017-ci illərdə Azərbaycan Respublikasında rəsmi statistikanın inkişafına dair     Dövlət Proqramı”nın 6.1.2-ci yarımbəndinin icrası ilə əlaqədar olaraq, 2016-cı ilin yekunları üzrə keçirilir və iqtisadiyyatın bütün sahələrinin müəssisə və təşkilatlarını əhatə edir.

2. Müayinədə iştirak edən müəssisə və təşkilatlar “Məhsulun istehsalına və xidmətlərin göstərilməsinə çəkilən xərclərin tərkibi haqqında” 1-İMT və “Əsas vəsaitlərin əldə edilməsi və əsaslı təmirinə çəkilmiş xərclər haqqında” 1-ƏF nömrəli sorğu anketlərini doldurur. Müəssisə (təşkilat) bir neçə fəaliyyət növü ilə məşğul olduğu halda, qeyri-əsas fəaliyyət növünün hər biri üçün əlavə olaraq “Qeyri-əsas fəaliyyət üzrə məhsulun istehsalına və xidmətlərin göstərilməsinə çəkilən xərclərin tərkibi haqqında” 1-A nömrəli sorğu anketi də doldurulur. Sorğu anketlərinin məlumatları manatla, vergüldən sonra ondabir dəqiqliklə göstərilir.
3. Sorğu anketləri üzrə məlumatlar Dövlət Statistika Komitəsinə 2017-ci il iyun ayının 15-dək www.stat.gov.az internet səhifəsində real-vaxt rejimində təqdim edilməlidir. 
4. Qeyd olunan sorğu anketlərinin doldurulması üçün maddi uçotun ilkin sənədlərindən, analitik mühasibat uçotu göstəricilərindən, anbar uçotu vərəqələrindən, kalkulyasiyalardan, qalıqların dəyişməsi, xammal və materialların daxil olması və istifadə edilməsi barədə məlumatlardan  istifadə edilir. 
Əgər müəssisədaxili uçotun xüsusiyyətləri məsrəflərin əsas və qeyri-əsas fəaliyyət növləri üzrə bilavasitə bölüşdürülməsinə imkan vermirsə, ayrı-ayrı fəaliyyət növləri üzrə istehsal olunmuş məhsulun (xidmətin) payına düşən xərclərin məbləği müvafiq hesablamalar həyata keçirilməklə müəyyən edilməlidir. Maddi dəyərlərin və istehsala çəkilən xərclərin uçotunun mövcud üsullarının müxtəlifliyi ilə əlaqədar olaraq, müayinə formalarındakı göstəricilərin doldurulması üçün məlumatların işlənməsi texnikası qeyd olunan sorğu anketləri üzrə məlumat təqdim edən müəssisə (təşkilat)  tərəfindən mövcud göstərişlər nəzərə alınmaqla müəyyən edilir.

II. Müayinə anketlərinin doldurulması qaydaları    
1-İMT nömrəli sorğu anketi
1. Formanın 1-ci sütununda müəssisə və təşkilatlar tərəfindən hesabat dövrü ərzində xammal, material, yarımfabrikatlar və komplektləşdirici məmulatların, digər mal və xidmətlərin alınması, əmək haqqı, sosial sığorta haqları və istehsalla bağlı vergilərin ödənilməsinə, amortizasiya ayırmalarına və müəssisənin fəaliyyəti ilə əlaqədar çəkilən digər xərclərə dair məlumatlar əks etdirilir. 2-ci sütununda isə qeyd olunan xərclərdən yalnız əsas fəaliyyət növünə aid olanları göstərilir.
2. 3-cü və 4-cü sütunlarda istehsal ehtiyatlarının müvafiq olaraq ilin əvvəlinə və ilin sonuna qalıqları əks etdirilir.
3. Hesabat dövrü ərzində alınmış xammal, mal, material və xidmətlərin dəyəri, habelə mal və materialların hesabat ilinin əvvəlinə və sonuna anbar qalıqları “B” sütununda göstərilən mal və xidmətlər qrupları üzrə bölüşdürülməklə sorğu anketinin 1-107-ci sətirlərində əks etdirilir.
4. Elektrik enerjisinin, qazabənzər və maye şəklində olan yanacağın və xammalın şəbəkələr vasitəsi ilə ötürülməsi, bölüşdürülməsi və istifadəçilərə çatdırılması ilə məşğul olan müəssisə və təşkilatlar tərəfindən ötürülmüş və bölüşdürülmüş mal və məhsulların dəyəri bu forma üzrə göstərilən xərclərə daxil edilmir.
5. Müəssisə və təşkilatlar tərəfindən alınmış mal və xidmətlərin “B” sütununda göstərilmiş mal və xidmətlər qrupları üzrə düzgün bölüşdürülməsi üçün Dövlət Statistika Komitəsinin  2009-cu il 15 iyul tarixli kollegiya qərarı ilə təsdiq edilmiş “Məhsul növləri təsnifatı”ndan istifadə edilir (http://www.azstat.org/tesnifat/). 

6. 108-ci sətirdə 01-dən-107-dək sətirlərin cəmi əks etdirilir.
7. 109-cu sətirdə müəssisənin (təşkilatın) əməyin ödənilməsi ilə bağlı xərcləri, o cümlədən: işlənilmiş və işlənilməmiş (məzuniyyətlər, məcburi işsiz dayanma) vaxt üzrə pul və natura şəklində əmək haqqı, əmək şəraiti və iş rejimi ilə bağlı kompensasiyalar, əmək haqqına  əlavələr, mükafatlar, birdəfəlik həvəsləndirici ödənişlər, işçilərin yemək və kommunal xərclərinin müntəzəm ödənilməsi və əmək ödənişlərinə aid edilən digər xərclər göstərilir.
8. 110-cu sətirdə sosial sığorta haqlarının məbləği, 111-ci sətirdə isə əsas vəsaitlər üzrə hesablanmış amortizasiyanın həcmi əks etdirilir. 
9. 114-cü sətirdə 108-dən 113-dək sətirlərin cəmi əks etdirilir.

10. 115-ci sətirdə müəssisə (təşkilat) tərəfindən satılmış mallara, göstərilmiş xidmətlərə və görülmüş işlərə görə hesablanmış əlavə dəyər vergisinin ümumi həcmindən istifadə olunmuş mal və xidmətlərlə bağlı çıxılan ƏDV-nin məbləği göstərilir.
11. 116-cı sətirdə hesabat dövrü ərzində malların satışı və xidmətlərin göstərilməsinə görə büdcəyə ödənilməli  əlavə dəyər vergisinin həcmi əks etdirilir. 
Bu məbləğ istehlakçılara təqdim olunmuş mal və xidmətlərə görə hesablanmış əlavə dəyər vergisinin ümumi həcmi ilə həmin mal və xidmətlərin istehsalı üçün istifadə olunmuş mal və xidmətlərlə bağlı ƏDV-nin həcmi arasındakı fərq kimi müəyyən edilir.
12. 117-ci sətirdə hesabat dövrü ərzində satılmış mallara görə hesablanmış aksiz vergisinin məbləği göstərilir.

13. 118-ci sətirdə müəssisənin hesabat dövrü ərzində fəaliyyəti ilə bağlı hesablanmış digər vergi və rüsumların məbləği göstərilir (gəlirdən çıxılan vergilərdən başqa) və həmin məbləğ    119-121-ci sətirlərdəki vergi növləri üzrə açıqlanır.
1-A nömrəli sorğu anketi
14. Bu sorğu anketində qeyri-əsas fəaliyyət növü üzrə mal və xidmətlərin istehsalına çəkilmiş xərclər barədə məlumatlar əks etdirilir. 1-A nömrəli sorğu anketi 1-İMT nömrəli sorğu anketi ilə eyni qaydada doldurulur.

  1-ƏF nömrəli sorğu anketi 
15.   Sorğu anketində hesabat dövründə müəssisə tərəfindən alınmış (müəssisəyə daxil edilmiş) yeni (bundan əvvəl istifadədə olmayan) əsas vəsaitlərin dəyəri və müəssisəyə məxsus əsas vəsaitlərin əsaslı təmirinə çəkilmiş xərclər barədə məlumatlar əks etdirilir.

16.  Sorğu anketinin 1-ci sütununda müəssisəyə hesabat dövründə daxil olmuş yeni əsas vəsaitlərin alınmasına çəkilmiş xərclər göstərilir. Müəssisəyə (təşkilata) təmənnasız verilmiş əsas vəsaitlər onların daxil olma tarixinə mövcud olan bazar qiymətləri ilə qiymətləndirilir. Lizinq yolu ilə əldə edilmiş əsas vəsaitlər lizinq müqaviləsində göstərilmiş qiymət əsasında nəzərə alınır.
17.   2-ci və 3-cü sütunlarda 1-ci sütunda göstərilənlərdən müvafiq olaraq ölkə daxilində istehsal edilmiş və idxal olunmuş əsas vəsaitlərin dəyəri göstərilir.

18.    4-cü sütunda müəssisəyə məxsus əsas vəsaitlərin əsaslı təmiri ilə bağlı hesabat dövrü ərzində kənar təşkilatlar tərəfindən göstərilmiş xidmətlərin dəyəri, 5-ci sütunda isə xarici ölkə rezidentləri tərəfindən həyata keçirilmiş əsaslı təmir işlərinin həcmi əks etdirilir.
19.   Əsas vəsaitlərin əldə edilməsi və əsaslı təmirinə çəkilmiş xərclərin “B” sütununun  2-36-cı sətirlərində göstərilmiş mal qrupları üzrə düzgün bölüşdürülməsi üçün Dövlət Statistika Komitəsinin 2009-cu il 15 iyul tarixli kollegiya qərarı ilə təsdiq edilmiş “Məhsul növləri təsnifatı”ndan istifadə edilir (http://www.azstat.org/tesnifat/). 
0
PAGE  
1

